
AT YR HOLL AELOD-SEFYDLIADAU

Annwyl

Y DIWEDDARAF – 9 HYDREF 2008

Rwy’n anfon yr wybodaeth ddiweddaraf yma atoch gan mai chi yw’r person cyswllt ar restr aelodau TENP. Fy mhrif fwriad yw fy nghyflwyno fy hun i chi, a hefyd rhoi gwybod i chi am un neu ddau o ddyddiadau pwysig y dylech eu nodi yn eich dyddiadur. Fe fydden ni yn TENP yn ddiolchgar iawn pe bai modd i chi ddosbarthu’r llythyr yma o fewn eich sefydliad, gan anfon gwybodaeth hefyd am TENP at unrhyw sefydliad arall a allai, yn eich barn chi, fod â diddordeb mewn ymuno â TENP. Sylwch: cyn belled ag y gallwn, trwy e-bost y byddwn yn cysylltu â chi yn y dyfodol, ond darllenwch y nodyn isod**. Diolch.
PENODI CYDLYNYDD.

Fy enw i yw Marc Mordey, a fi yw Cydlynydd TENP ers 1/10/08. Rwy’n edrych ymlaen yn fawr at eich cyfarfod. Byddaf yn gweithio am oddeutu diwrnod yr wythnos, a hynny mewn modd hyblyg.
Gobeithio’n wir y bydd modd i mi gysylltu â chymaint â phosibl ohonoch yn ystod y misoedd nesaf er mwyn i ni allu darganfod beth yw eich pryderon a’ch blaenoriaethau ar gyfer TENP ac er mwyn i chi allu cynorthwyo’r Ymddiriedolwyr a minnau i bennu’r agenda ar gyfer gwaith TENP yn ystod y flwyddyn sydd i ddod.
Prif swyddogaethau TENP yw hwyluso’r aelodau, cynnig cefnogaeth i chi, a gwella gallu’r sector gwirfoddol sy’n gweithio ym maes yr amgylchedd. Hefyd, gall TENP gysylltu â’r sector statudol ar ran ei aelodau ynglŷn â materion yn ymwneud a’r amgylchedd a datblygu cynaliadwy, a hynny er mwyn cyrraedd ein hamcan o gael Sir Benfro gynaliadwy.
Er mwyn cynorthwyo’r broses yma, a allwch chi gymryd rhan yn y ffyrdd a ganlyn:

1. Fel y crybwyllon ni uchod, a wnewch chi ddosbarthu’r llythyr yma o fewn eich sefydliad eich hun, gan ei anfon at yr Ymddiriedolwyr ac eraill hefyd.

2. Nodi TENP fel eitem sefydlog ar agendâu cyfarfodydd busnes eich sefydliad, fel y gallwch roi adborth i ni ar y syniadau a’r pynciau y dylai eich sefydliad chi fwrw ymlaen â nhw efo partneriaid ac eraill sydd â diddordeb.

3. Cynnig i sefydliadau eraill y gallan nhw ddod yn aelodau o TENP – sef sefydliadau sy’n gysylltiedig â bwrw ymlaen â gwaith yn ymwneud â chynaliadwyedd a'r amgylchedd.
4. Eich cynnig eich hun fel Ymddiriedolwr TENP (neu annog cydweithiwr neu gyfaill i’w cynnig eu hunain) er mwyn cynorthwyo’r sefydliad i ddatblygu a thyfu. Mae TENP angen pobl sydd wedi ymrwymo i’r amgylchedd ac a all fynychu Cyfarfodydd Ymddiriedolwyr ddwywaith y flwyddyn (ac, o dro i dro, a all fynd i’r afael â thasgau eraill yn y cyfamser). Allwch chi helpu? Does dim rhaid i chi fod â phrofiad blaenorol o fod yn Ymddiriedolwr, oherwydd bydd hyfforddiant a chymorth yn cael eu rhoi i chi. (Mae’r Ymddiriedolwyr presennol yn awyddus iawn i ddenu Ymddiriedolwyr sydd â gwybodaeth ddigonol o’r Gymraeg, sef rhai a all gynorthwyo TENP yn yr agwedd yma ar eu gwaith.)
CYNLLUN BUSNES TENP – DATGANIADAU SAFBWYNT.

Cafodd datganiadau safbwynt TENP eu dosbarthu gyda’r wybodaeth ddiweddaraf ym mis Mehefin 2008, ac fe ofynnon ni i’r aelod-sefydliadau anfon sylwadau at Bettina Becker erbyn 15/7/08. Rydym yn awyddus iawn i aelodau TENP anfon cadarnhad mor bendant â phosibl atom o’r datganiadau safbwynt yma, felly a wnewch chi anfon eich barn atom yn ysgrifenedig neu drwy e-bost erbyn 31 Hydref 2008. Diolch.
DYDDIADAU AR GYFER EICH DYDDIADUR.

· Dydd Mawrth 11 Tachwedd 2008, 7pm, Arberth (Yr Ystafell Seminar, Canolfan Bloomfield). Canolbwyntio ar fwyd, diogelwch bwyd, rhandiroedd a phynciau eraill yn ymwneud â chynaliadwyedd bwyd. Siaradwyr gwadd a thrafodaeth – agored i bawb.

A wnewch chi anfon eich ateb at mmordey@googlemail.com erbyn 3/11/08 er mwyn ein helpu efo’r trefniadau arlwyo.
· Dydd Mercher 28 Ionawr 2009, 7pm, Arberth (y lleoliad i’w gadarnhau)

CYFARFOD CYFFREDINOL BLYNYDDOL. Cyfarfod busnes byr i’r aelodau, ac yna siaradwr gwadd (i’w gadarnhau) – agored i bawb (ond dim ond yr aelod-sefydliadau a all bleidleisio ar fusnes y Cyfarfod Cyffredinol Blynyddol).
Y DIWEDDARAF YN Y DYFODOL:

Fe fydd yr wybodaeth ddiweddaraf nesaf am TENP yn cael ei hanfon tua dechrau mis Rhagfyr 2008 – os oes gennych unrhyw wybodaeth yr hoffech ei dosbarthu i holl aelodau TENP, yna a wnewch chi ei hanfon at Marc erbyn 28 Tachwedd 2008.

** PWYSIG: RHESTR E-BOST:

Rwyf ynghanol y dasg o lunio rhestr e-bost. Rwyf wedi anfon nifer o bethau eisoes ac mae rhai ohonoch wedi eu derbyn. Yn anffodus, dydy nifer o’r cyfeiriadau e-bost sydd gen i ddim yn gweithio, ac mae rhai e-byst wedi adlamu. Gydag un neu ddau o eithriadau, mae aelodau TENP wedi dweud yr hoffen nhw dderbyn popeth trwy e-bost, felly fe fuaswn yn ddiolchgar iawn pe baech yn gallu rhoi eich cyfeiriadau e-bost cywir i mi. Tybed a allwch anfon e-bost byr at mmordey@googlemail.com yn cadarnhau enw eich sefydliad. Diolch.
Cofion cynnes,

Marc
MANYLION CYSWLLT Y CYDLYNYDD:

Dyma fanylion cyswllt Marc:

Fferm Penrallt

Treftraeth
Sir Benfro, SA42 0QE

01239 820791
mmordey@googlemail.com  

www.marcmordey.co.uk
Mae TENP wedi cael cynnig lle yn swyddfa PLANED yn Arberth, ac fe fydd y lle hwn ar gael i gynnal cyfarfodydd.

